


Spørsmål ved ei kiste

Kor var me alle?
Den dagen?
Den veka?
Alle månadane som berre fór?
Kva kunne me ha gjort?
Kva skulle me ha sagt?
Så du ikkje valde brått å gå bort ?

Du var hos oss
Du var hos dine
Me gledde oss når me såg deg skine
Du stilte oss spørsmål
Me skulda deg svar
I all sorga vil me minnast 
ein kjernekar 
Men mest vil me tenke på dei
som saknar sin gode FAR!




















TRAPPER
Såg du ikkje trappa?
Såg du to, seier du?
Då måtte du velgje?
Ei utan rekkverk
Ei mangla trinn
Begge var kjellartrapper
Viste ikkje vegen opp

Val kan ver tunge
Verkar av og til lette
Når det blæs av nord
og du ikkje finn ly
Snur du kappa,
blir leia mot trappa
Den utan trinn
Eit steg, du forsvinn 
bort frå deg sjølv
ned i mørkaste rom












GRUNNEIGAR?
Eig du grunnen her, du?
Eg kan i grunnen ikkje gå her, eg?
Du arva ein bit av jorda, du?
Det står skrive på eit papir?
Ein slags konge, eller Gud, du?

Gå din veg, sa du!
Kor er då vegen min? 
Eg har ingen papir
På ein veg eller sti
Eller vatnet som renn her forbi
Er lufta vår eller di?                                                                                                                 













Får du rett?

Dei sa det var hans skuld
Han veit dei ikkje veit
Sanninga
Så mange gonger har han høyrt
av den eine og den andre
Lygna
 
Han får høyre det same 
på ny og på ny
av  fleire og fleire
Dei trykkjer han ned
Han får ikkje fred
Før dei har han i kne

Kan makt gi rett?
Skal han sei som dei ynskjer ?
Vil han då finne ro? 
Skal rett skal vere rett?
Det er det same for dei
om dei har eller får
Han kan gi dei det 
Då får vel dei fred 



Er ordet fritt?
Når du opnar din mund
går det knapt eit sekund
før orda blir tolka og vega
Var det slik det var meint?
Det kan vera for seint
Å sei at du trega 
Skulle lagt dei på vekta
før orda kom ut

Eit ord er eit ord, sa dei før
Ein avtale treng ikkje penn og papir
Er det sagt, er det slik det blir
Svaret blir likt når ein seinare spør
var me einige då, er det like eins nå
Trekke ord i tvil, er det ingen som bør
Rak i rygg utan samvit som gnagar 
Slik det beste ryktet du lagar

På vekta slår ikkje tomme ord ut
La dei ligge, finn nye med meining
Eit spørsmålet du skal ta deg tid til å stille:
Gjer dei godt eller kan dei gjer ille?
Kan dei såre eller skape konflikt?
Å teie med dei er di plikt
Leit fram dei orda som kan bygge bru
Med kjærlege ord kan du mismot snu
















Vil dei seinare prega








Eit ord er eit ord
sa dei før

